
Gaztañadui 29 helbideko udal lokalaren alokairua
arautuko duten baldintza administratibo

partikularren agiria 

1 eranskina

Baimendutako erabilerak:

 Hirugarren sektorekoak.

Honako   aldaera  hauetan:  bulegoak,  1.  eta  2.  kategoriako  merkataritza,  hirugarren  sektoreko erabilera
anitzak eta osasun zein sorospen arlokoak.
Erabilera horietarako baimena, kasuan kasu, egoitza erabilerarekin bateragarria izatera baldintzatuta egongo
da. 

 Bulego-erabileraren  barruan,  titulartasun  pribatua  duten  administrazio-jarduerak  sarturik  daude,
besteak beste, mota guztietako enpresen administrazio-egoitzak eta delegazioak; banketxeen, burtsaren eta
aseguru-etxeen bulegoak; langela eta bulego profesionalak; aipaturikoekin bateragarri eta atxikigarriak diren
kalkulu-zentroak eta laborategiak; horien antzeko beste batzuk, eta horiei dagozkien erabilera lagungarriak.

 1. eta 2. kategoriako merkataritza erabilerak.
Merkataritza-erabileren  barruan  egongo  diren  jarduerak  hauek  dira:  jendaurrean  mota  guztietako
salerosgaiak eta produktuak saltzea, handizka nahiz xeheka; jendaurreko zerbitzuak ematen dituztenak (ile-
apaindegiak,  edertasun-aretoak,  tindategiak  eta  antzeko  beste  batzuk)  eta  horiei  dagozkion  erabilera
lagungarriak. 

1. kategoria:
25  m2-ra  bitarteko  azalera  erabilgarria  duen  saltoki  txikia,  behin-behineko  eraikuntzetan,  espazio
publikoen erabilerarekin bateragarria (esaterako: espaloiak, lorategiak, oinezkoentzako lekuak, e.a.);
beraz,  horien  ezarpena  bertan  baimendu  ahal  izango  da,  administrazioko  emate-erregimenpean,
plangintzan  berariaz  aurreikusita  ez  egon  arren;  halaber,  horretarako  baimenduko  diren  espazio
pribatuetan ere posible izango da horiek finkatzea.
2. kategoria:
25 m2-tik 250 m2-ra bitarteko azalera erabilgarria okupatzen duten merkataritza-jarduerak; egoitza-,
industria-,  hirugarren  sektoreko  eta  ekipamendu  komunitariorako  erabilerekin  bateragarriak  eta
eskakizun berezirik gabeko lekuetan helburu nagusi hori bera duten lurzatietan finkagarriak.

 Hirugarren sektoreko erabilera anitz.
Hirugarren  sektoreko  hainbat  erabileren  barruan  titulartasun  pribatuko  jarduera  hauek  sarturik  daude:
jarduera  sozio-politikoak;  kultur  jarduerak;  irakaskuntza  eta  antzeko  beste  batzuk,  baldin  eta  herritar
multzoari  zerbitzu  bat  eskaintzeko  helbururik  ez  izateagatik  edota  beren  diru-irabazizko  helburu
espezifikoengatik ekipamendu komunitarioaren barruan sailkatuta ez badaude; alderdi politikoen egoitzak;
elkarteak edo sindikatuak; erakusketa-areto pribatuak; akademia pribatuak eta beste batzuk.

 Osasun eta sorospen erabilera:
Gaixoak tratatu eta hartzea eta beste antzeko erabilerak dituzten osasun eta sorospen erabilerak, batez ere
irabaziak  lortzeko asmoz aurrera eramaten direnean,  merkataritza-erabileraren edo hirugarren sektoreko
erabileraren  barruan  baleude  bezala  kontsideratuko  dira;  horien  artean,  besteak  beste,  hauek  daude:
ospitaleak, klinikak eta geriatrikoak, eta sendagileen eta albaitarien kontsultategiak.
Erabilera horietarako baimena, kasuan kasu, egoitza erabilerarekin bateragarria izatera baldintzatuta egongo
da. 

 Industria.
1. kategoriakoa: Etxebizitzari atxikitako erabilera gisa onartuko da.


